
МУБАРАКРАЙ

ШАД  ГЬАЛАРА  ВАХКАНА

И ЙИКЪАРА Дербентдин
районда кьиле фейи
«Дагъустанда- къизилдин
зул» аграрникрин форумдал
Дагъустан Республикадин
Кьил Рамазан АБДУЛАТИ-
ПОВА эхиримжи вад йисан
вахтунда Магьарамдхуьруьн
районда хуьруьн майишат-

дин продукция гьасилунин
кIвалах кьакьан дережадиз
акъудунай, кьилди къачуртIа:
хуьруьн майишат- 2,2 сефер-
да, промышленностдин бегь-
ерлувал- 2 сеферда, инвести-
цияр ва эцигунар- 1,3 сефер-
да артухарунай.
Эхиримжи вад йисан вах-

тунда  пленкадин кIаник цаз-
вай продуктар, яни теплицай-
рин майданар 6 гектардин ар-
тухарунай, 2015- йисуз
уьзуьмрин кьакьан бегьер
кIватIунай (13500 т.), 450 гек-
тарда уьзуьмрин багълар ку-
тунай, 600 гектардив агакьна
багълар кутунай, гьа жергедай
яз 70 гектар фад бегьердиз
къведай багълар ва ихьтин са
жерге маса кIвалахра къазан-
мишай агалкьунрай «Магьа-
рамдхуьруьн район» муници-
пальный райондин   Админис-
трациядин     кьил           Фарид
Загьидинович АГЬМЕДОВАВ
шад гьалара «Хайи чил кIан
хьунай» медаль вахкана.

«Самурдин сес» газетди
вири районэгьлийрин
тIварунихъай Фарид Загьиди-
нович Агьмедоваз и чIехи на-
града мубаракзава. Къуй Фа-
рид Загьидинович Квехъ
кIвалахда мадни еке агалкьу-
нар, чандин сагъвал хьурай!

Т Е Б Р И К
ГЬУЬРМЕТЛУ РАЙОНЭГЬЛИЯР!   За квез

халкьдин садвилин югъ- государстводин важиблу
сувар рикIин сидкьидай мубаракзава.Чи уьлкве-
дин вири халкьарин садвилин ва тупламишвилин
нетижада чалай лап залан имтигьанрай экъечIиз
алакьна. Идалай кьулухъни гьакI жедайдахъ чун
инанмиш я.

Халкьарин садвилин сувар чаз чIехи несилрин
лап хъсан адетар ян тагана давамаруниз, Россия-
дин халкьарин садвал хуьниз эвер гузвай лишан я.
Къуй ада квез ислягьвал, сагъламвал, хушбахтлу-
вал гъурай.

              «Магьарамдхуьруьн  район» МР-дин
                                   Администрациядин кьил
                                          Фарид АГЬМЕДОВ.

               Вуна
   «Самурдин сес»
 газет кхьенвани?

             ЗА
ГЬУЬРМЕТЗАВАЙ
           ГАЗЕТ
ЗАЗ лезгийрин чIехи вацIун

тIвар алай «Самурдин сес»
газет гзаф бегенмиш я. За рай-
ондин газет кхьиз гзаф йисар
я. Гьа са вахтунда ам ашкъи
аваз кIелни ийизва. Газетди
гьар са хуьруькай, анин инсан-
рин уьмуьрдикай гегьеншдиз
кхьизва. Гьуьрмет, хатур авай
зегьметда лигим хьанвай рай-
онэгьлияр машгьур ийизва.
Газетди райондин обществен-
ный уьмуьрда тухузвай кIвалах
иллаки тариф авуниз лайихлу
я.

«Райондин администраци-
яда» рубрикадик кваз гузвай
материалри чун районда кьи-
ле физвай кIвалахрихъ галаз
танишарзава.

Заз газетдин чинрай рай-
центрдин, гьам хуьрерин
уьмуьрдиз талукь гзаф инте-
ресный материалар аквазва.
Абурун арада школайриз,
культурадин ва медицинадин
идарайриз, спортдиз, авадан-
ламишуниз талукьарнавай ма-
териалри газетда важиблу чка
кьазва.

Зи фикирдалди, жуван ди-
дедин чIалал акъатзавай, ча-
кай ва чи къайгъуйрикай кхьиз-
вай газет гьар са кIвале хьун
чарасуз я. Гьайиф хьи, район-
дин газетдикай хабар авачир
кIвалер гзаф ава. За умуд ку-
тазва 2017- йисуз «Самурдин
сес» газет гьар са кIвали вах-
чуда.

             Гьабидин АЛИЕВ,
                 Афгъанистандин
         ветеранрин Союздин
                     председатель.

РАЙОНДИН АДМИНИСТРАЦИЯДА

ЯРАБ НЕЛ ВИЛ АЛАТIА?
ИСЛЕН юкъуз МР-дин

Администрацияда кьиле
фейи аппаратдин совещани-
едал йикъан метлеб авай са
жерге месэлайриз тамашна.
МР-дин Администрациядин
кьил Фарид Агьмедова
къейд авурвал, чаз адет
хьанвайвал, ислен юкъуз
тухузвай нубатдин совеща-
ниедал гьар са хуьруьн ад-
министрацияди тухузвай
кIвалахдихъ кьилди-кьилди
яб акалда ва кIвалахда ла-
зим тир къайда тун кIевелай
истемишда. Дугъриданни,
совещанийрал нубат-нубат-
да хуьрерин администра-
цийри тухузвай кIвалахдин
гьакъиндай докладрихъ яб
акалун, абур гьялун ва се-
ренжемар кьабулун хъсан
адетдиз элкъвенва.

Чпин гьахъ-гьисабрин
докладра хуьрерин админи-
страцийрин кьилери хуьруьн
гьал-агьвал, экономика,
агьалийрин яшайиш хъсана-
рунихъ рекье тунвай «Обе-
ление» экономики» проект
уьмуьрдиз кечирмишзавай,
чIехи ва гъвечIи карчийри-
вай, арендаторривай, адми-
нистрациядин мулкунал
алай чилерин сагьибривай
налогар кIватIзавай,  агьа-
лийрив кирида вуганвай чи-
лер ишлемишзавай, абуру
чпин чилерин документар
закондихъ галаз кьадайвал
туькIуьрунин кIвалах физвай
гьалдин гьакъиндай лугьуз-
ва.

И  месэлайрин нетижа-
яр кьуналди, Фарид Загьи-
диновича ачухдиз ва хци-
даказ къейд ийизва, къе-
нин юкъуз арадал атанвай
гьакъикъатди инанмишар-
завайвал, бязи хуьрерин
администрацийрин кьиле-
ри чпин хиве авай вези-
файрин жавабдарвал ва

чпиз ганвай ихтиярринни мум-
кинвилерин зурбавал анна-
мишзавач. Рахун квекай физ-
ва? Рахун закондин бинедал
алаз агьалийрал вегьенвай
налогар вахтунда кIватIна
хуьрер ва агьалияр чеб патал
харж авуникай физва. И хий-
ирдин кар авун патал вуч авун
лазим я? Сифте нубатда хуь-
рерин  агьалияр  налогар
кIватIунин метлебдин гъавур-
да дуьз туна кIанда. Ахпа ад-
министрацийрин работникри
налогар кIват Iун  патал са
тIимил кьван инжиклувал кьа-
булун ва а пулунихъ хуьре ак-
вадай  хьтин  сад-кьве
кIвалахни авун чарасуз я.

Къедлай  кьулухъ  инал
гьахъ-гьисабар ийиз хуькве-
дай администрацийрин кьиле-
риз чир хьун лазим я хьи, чна
абурун багьнайрихъ, четинви-
лерихъ, умуми ихтилатрихъ
яб  акалун  патал  ваъ ,
кIвалахда авай кимивилер
арадай акъуддай тайин рекь-
ер жагъурун, герек тир куьмек
ва теклифар гун патал райад-
министрациядин совещание-
дал хкизвайди я. Санитарный
къайдайрал амал тийизвай,
рекьер  ч Iурзавай  ва  гьар
гьихьтин хьайитIани зиянкар-
рин вилик пад кьадай серен-
жемар кьабулдай ихтиярар
хуьрерин администрацийриз
ганва. Абурукай чеб гъавурда
аваз менфят къачун лазим я.

Винидихъ лагьанвай гафа-
рикай  менфят  хкудиз
жезвачтIа, генани ачухдиз лу-
гьун: Райондин администра-
циядин  кабинетра  пул
тIалабиз къекъвейди бесрай.
Пул къачудай чешмеяр квез
къалурнава. Зегьмет чIугу,
тIалабун герек къведач. Куь
вил нел ала? Куь патахъай
квез ни кIвалахна кIанзава?

               Р. МУРАДАЛИЕВ.

КIВАЛАХ ГУЖЛУ АВУН ГЕРЕК Я

АЛАТАЙ ГЬАФТЕДА, «Ма-
гьарамдхуьруьн район» МР-
дин администрациядин засе-
данийрин залда антитерро-
ристический  комиссиядин
нубатдин гегьенш заседание
кьиле фена. Заседаниеда
Кьиблепатан Дагъустанда
Президентди  тамам ихтия-
рар ганвай векил тир Али
Хазбулатова, «Магьарамд-
хуьруьн район МР-дин Адми-
нистрациядин кьил, комисси-
ядин председатель Фарид
Агьмедова, администрация-
дин управленийрин началь-
никри ва отделрин руководи-
телри, къайда хуьзвай орган-
рин, общественный, диндин
организацийри, райондин
карханайрин ва учреждений-
рин руководителри, хуьрерин
поселенийрин кьилери ва
райондин массовый инфор-
мациядин  такьатрин векил-
ри  иштиракна.

Заседание «Магьарамд-
хуьруьн район» МР-дин Ад-
министрациядин кьил, АТК-
дин  председатель  Фарид
Агьмедова ачухна ва кьиле
тухвана.

Заседаниедал агъадихъ
галай месэлайриз килигна;

20I3-20I6- йисара РФ-да
терроризмдин идеологиядиз
акси яз тухузвай мярекатрин
комплексный план тамамар-
завай гьалдин ва терроризм-
дин идеологиядин таъсирдик
акатнавай агьалийриз  адрес-
но-профилактический таъсир
авунин гьакъиндай;

Чкадин самоуправление-
дин органри ва муниципаль-
ный райондин духовенстводи,
агьалияр  законсуз яракьлу
формированийрик экечIунин
ва  Россияда къадагъа  авун-
вай «ИГИЛ» тIвар алай терро-
ристический организацияда
иштирак авунин вилик пад
кьунин гьакъиндай кьабулна-
вай серенжемрин гьакъиндай;

МР-дин яш тамам тахьан-
вайбурун ва абурун ихтиярар
хуьнин рекьяй комиссияди,
образованиедин учреждений-
ри «Защита» тIвар алай опе-
ративно-профилактический
операциядин рамкайра аваз
тухузвай серенжемрин комп-
лекс тамамарунин ва адан
нетижаяр кьунин гьакъиндай;

«Дагъустанвияр террориз-
мдиз акси я – Ватан багьа я»
лишандик кваз терроризмдиз
ва экстремизмдиз акси яз,
районда тухвай мярекатрин
гьакъиндай.

Заседаниедал  рахай
Кьиблепатан  Дагъустанда
тамам ихтиярар ганвай ве-
кил тир Али Хазбулатова,
Россиядин МВД-дин отдел-
дин  начальник  Мурадхан
Кьасумова, Самур хуьруьн
администрациядин кьил Фа-
зил Тагьирмирзоева, образо-
ваниедин управлениедин на-
чальник Улубег Абейдуллае-
ва, МР-дин имамрин Совет-
дин председателдин замес-
титель Муъмин Бидирханова
гьалзавай месэлайрин ва и
рекьяй кIвалах  гужлу авун
патал кьабулна кIанзавай се-
ренжемрин гьакъиндай чпин
фикирар лагьана.

Эхирдай гьалай месэлай-
рин  гьакъиндай  кьабулай
къарарда районда экстре-
мизмдиз  ва  терроризмдиз
акси яз тухузвай кIвалах гуж-
лу авун тапшурмишна.

 А. АЙДЕМИРОВА.

Къусар патан лез-
ги хуьруьз тIвар-ван
авай ашукь  гъана
Бакудай са пай лез-
ги, са пайни туьрк
девлетлудан мехъе-
рик. ДакIан хьана и
кар гзаф агьалийриз
и  хуьруьн .  Гьик I
лагьайтIа лезги хуь-
руьз  вичин  лезги
ашукь авай алай ви-
чел аферин. Феле-
маз  тир ашукьдин
тIвар, чидай вичиз
межлисдин кар.

А патара са вах-
тара ашукь алачир
мехъерар жедачир.
А мехъерал, аквар
гьалда артух рабет
къведачир. Айгьана
са  мехъерал кьве
ашукь  дуьшуьш
хьайитIа, гьуьжетар
хьун  чарасуз  тир
майдандал. Сада гу-
дай суалар, муькуь-
дани жавабар. Пуд
суалдиз жаваб гуз
тахьай ашукь хъфи-
дай регъуь  хьана
чин куз-куз. Гъалиб
хьайи хананда мехъ-
ерин кIвализ фидай.
Им мехъерин адет
тир. За и суьгьбет
авуна хьун паталди
квезни чир.

КIватI хьана хуьр,
жемят санлай авагъ-
на, чи дагълуйри лу-
гьудайвал, гьа икI
мехъер  кувагъна .
Хурал кьуна чуьнгуь-
рар экъечIнава ашу-
кьар. Сад лезги чIал
тийижир  хананда
меркездай тир, сад-
ни хуьруьн агьали,
туьрк чIал хъсандиз
чидай  лезги  стха
Фелемаз, агъунвай

вичихъ хъсан гьеле
вичин  к Iвалемаз ,
экъечIнава майдандал
устадвилер къалуриз.
Сифте  чуьнгуьрдин
симер Фелемаза ра-
хурна:

-Вун Бакудай Лез-
гистандиз атана,хваш-
гелди ваз, азиз ашукь,
ви гьунар за кьатIана.
К Iанзавани  хъфиз
инай магъул чIалал
чун, лезгияр, гатана?
Жаваб це зи пуд суал-
диз вуна рикIел хкана.
Ислам  диндин
зат Iарикай пуд зат I
ава заз сирлу: Сад вуч
я? Кьвед вуч я? Пуд
вуч я? «Им вуч гуж я?-
фикирзава ашукьди.
ЧIал хъсан я ашукь-
дин, амма и пуд гафу-
нин гъавурда зун акь-
унач». Вучиз лагьайтIа
куьне, сад, кьвед ва
пуд и гафар Фелемаза
амалдал лезги чIалал
лугьузвай.  Давамарна
ашукьди: «Ваз гьеле

зи суалдин четинви-
лер акунвач, Фелема-
зан чуьнгуьрдин гъа-
вурдани  акьунвач .
ЧидатIа ваз чи диндин
аламатар, деринвал,
эгер адав аватIа ви

мукьвавал,  эр-
кинвал жаваб це
зи  суалдиз :
«Кьуд вуч я? Вад
вуч я? Ругуд вуч
я?»

«Валлагь гуж
я , -  фикирзава
ашукьди. – ЧIал
туьрк чIал я, зун
гъавурда акьаз-
ва. Хабар кьаз-
вай и пуд затI…».
Кьуранва  мез
ашукьдин, сазди-
ни сес ийизвач,
мягьтел хьанва
ам тамам, лугьу-
дай гаф жегъиз-
вач. Гзаф хьана
гьар жуьре меж-
лисра  ам  гьар

сана, санайни ам хта-
нач тамам жаваб тага-
на. Бес вучиз ам и хуь-
ре икI кIевева акIана?
Чизвачир жед ашукь-
диз  лезги  хуьруьн
межлисдиз седефра
тур чуьнгуьр  хьиз
чIални герек жедайди.

-Уях хьухь вун, уях
хьухь, квата ашукь ах-
варкай .  Вун  хьайи
кьван межлисра раха-
на жед махаркай. Зи
суалар  диндикай ,
илимдикай я дегьне.
Пуд лугьудай суалдиз
жаваб вахце зав куь-
не: «Ирид вуч я? Муь-
жуьд вуч я? Сифтегь-
анда авудда вун дуьз
ирид чилерик. Кьвед
лагьайда тухуда алаз
вичин луварал тамам

муьжуьд цаварал».
-Ви суалриз жа-

вабар  гуз  хьанач ,
ашукь,  завай. Зун
хъфида  атайвал .
Межлис  кьиле
тухвайтIа жеда дуст,
вавай.

Гьа икI чIехи меж-
лисда гъалиб хьана
Фелемаз. Ада лезги
чIалалди гурлу меж-
лис къурмишна атай
ашукь кIвалемаз.

Мехъер куьтягь
хьайила иесиди
мехъерин ашукьди-
вай жузуна мана-мет-
леб суалрин. Жаваб
гана ашукьди: «Сад,
кьвед ва пуд. Сад Ал-
лагь я, кьвед Рагъни
Варз, пуд тIвалакь я,
кьуд Каламар, вадни
– вад капI. Ругуд
шартIар я капIунин,
ирид язва жегьенне-
мар, муьжуьдни я
женнетар».  Бинелу-
бур я суалар, Феле-
мазак тахсир квач.
Туьрк чIал чидай гьар
гьиниз хьайитIани зун
фида, завай ана вуч
лугьуз жедатIа ам заз
чида. Динда муьжуьд
рекъемдин мана те-
чир ашукь хьун лагь
ни фикирдиз гъида?
Лезги хуьруьз атана,
лезги чIалал кьве
мани лугьун тавун
гьикI я бес? Адаз ви-
чиз себ гайи кьве гаф
кьванни чир жечни.

Иесиди мехъерин
Фелемазаз лагьана:
«Агь, Фелемаз, Фе-
лемаз, къедлай кьу-
лухъ и хуьруьз маса
ашукь къведа жал
вун хьтинди хуьре-
ваз».

          М. ЖЕЛИЛ.

 АШУКЬ  ФЕЛЕМАЗ
ПОЭЗИЯ  ПРОЗАДА

ИГИТ РИКIЕЛ ХКАНА

Абас Исрафилован турнир

28-30- ОКТЯБРДИЗ Магьарамдхуьре спорт-
дин школадин залда Советрин Союздин Игит
Абас Исрафилован экуь къамат рикIел хкуниз
талукьарна азаддиз кьуршахар кьунай турнир
кьиле фена.

Турнир ачухунин мярекатдал «Магьарамд-
хуьруьн район» МР-дин Администрациядин
кьил Ф. Агьмедова, Москвадин сад лагьай ка-
детский корпусдин директор, ВДВ-дин генерал
Владимир Крымскийди, десантникрин Союздин
председателдин везифаяр тамамарзавай Му-
рад Керимова ва патарай атанвай гзаф мугь-
манри иштиракна.

Турнир сифте гаф рахуналди Фарид Агьме-
дова ачухна ва ада мугьманриз, жегьил спорт-
сменриз чухсагъул малумарна. Гуьгъуьнлай
рахай вирибуру сад хьиз чи райондин тарихда

физкультуради ва спортди кьетIен чка кьазвай-
ди, райондихъ спортдин рекье жезвай агалкьу-
нар аквадайбур тирди, вири и агалкьунар муни-
ципальный райондин Администрациядин кьил
Фарид Агьмедова районда спорт вилик тухуниз
чIехи фикир гунин нетижа тирди лагьана.

Турнирда Махачкъала, Каспийск, Кизляр, Из-
бербаш, Дербент шегьеррай, Белидж поселек-
дай, Рутул, Ахцегь, Докъузпара, Къаякент, Кьу-
рагь, Хив, Сергокъала, Сулейман-Стальский, Ма-
гьарамдхуьруьн районрай  284 спортсменди гьа
жергедай яз 18 спортсмен Азербайжандай атан-
вай командайри иштиракна.

 Турнирда гъалиб хьайи вири спортсменриз
кубокар, дипломар, медалар ва пулунин преми-
яр гана.

                                            Р. МУРАДАЛИЕВ.
                               Р. ГЬАЖИЕВАН шикилар.

В ПРОКУРАТУРЕ РАЙОНА

ПРОКУРАТУРОЙ  района
поддержано государственное
обвинение по уголовному делу
по  обвинению  гражданина
Азербайджанской Республики
Куликова Вагифа Абзаровича
в совершении преступлений,
предусмотренных ч. 3 ст. 229.1
УК РФ (незаконное перемеще-
ние через таможенную грани-
цу Таможенного союза в рам-
ках ЕврАзЭс наркотического
средства в крупном размере) и
ч. 1 ст. 30, п. «г» ч. 4 ст. 228.1.
УК РФ (приготовление к неза-
конному сбыту наркотического
средства, совершенное в круп-
ном размере).

Из материалов дела следу-
ет, что Куликов В.А. незаконно
приобрел на территории Азер-
байджанской Республики нар-
котическое средство – гашиш,
массой не менее 76,5 гр., ко-
торое поместил под обшивкой
багажного отсека своей авто-
машины с целью незаконно пе-
ревезти на территорию Рос-
сийской Федерации для даль-
нейшего незаконного сбыта.

03 апреля 2015 Куликов

В.А. незаконно переместил на
своей автомашине названное
наркотическое средство через
таможенную границу, следуя
из Азербайджанской Респуб-
лики в Российскую Федерацию
через Магарамкентский тамо-
женный пост Дагестанской та-
можни (МАПП «Яраг-Казма-
ляр»). Сразу после этого в
ходе проведения сотрудника-
ми органов наркоконтроля опе-
ративно-розыскных мероприя-
тий Куликов В.А. был задержан
и его противоправная деятель-
ность пресечена.

Согласившись с позицией
государственного обвинителя,
приговором Магарамкентского
районного суда Куликов В.А.
признан виновным по предъяв-
ленному обвинению, по сово-
купности преступлений ему на-
значено наказание в виде 12
лет лишения свободы в испра-
вительной колонии строгого
режима.

              М. КАЗИАХМЕДОВ,
                  прокурор района,
 старший советник юстиции.

     Назначено наказание
в виде  лишения свободы

ПРОВЕДЕННОЙ прокурату-
рой Магарамкентского района
проверкой, направленной на
предотвращение нарушений за-
конодательства, регулирующего
оборот продовольственных то-
варов, лекарственных препара-
тов и медицинских изделий, вы-
явлено три факта осуществле-
ния индивидуальными предпри-
нимателями фармацевтической
деятельности в аптечных пунк-
тах, расположенных в селах
Магарамкент и Советское Мага-
рамкентского района, в отсут-
ствие соответствующей лицен-
зии.

В связи с выявленными на-
рушениями требований Феде-
ральных законов «Об обраще-

нии лекарственных средств» и
«О лицензировании отдельных
видов деятельности» прокурату-
рой района в Арбитражный суд
Республики Дагестан направле-
ны заявления о привлечении к
административной ответствен-
ности троих индивидуальных
предпринимателей за соверше-
ние правонарушения, предус-
мотренного частью 2 статьи
14.1. КоАП РФ (осуществление
предпринимательской деятель-
ности без специального разре-
шения (лицензии), если такое
разрешение (такая лицензия)
обязательно (обязательна).

             М. КАЗИАХМЕДОВ,
                  прокурор района,
старший советник юстиции.

Проверкой  установлено

     О результатах
     деятельности
      Управления
        в области
 государственного
       земельного
  надзора в 2016 г.

ЗА 9 МЕСЯЦЕВ 2016 года в
рамках осуществления государ-
ственного земельного надзора
проведено 403 мероприятия на
предмет соблюдения требова-
ний законодательства  Россий-
ской Федерации, из них: 208
плановых проверок и 40 вне-
плановых, а также 155 админи-
стративных расследований, ад-
министративных обследований
и рейдовых осмотров.

Проконтролированная пло-
щадь  земель сельскохозяй-
ственного назначения состави-
ла 1,5 млн. га.

Установлено нарушений зе-
мельного законодательства на
площади 11 тысяч 912 га. Вов-
лечено в оборот 9 тысяч 682 га
неиспользуемых сельхозугодий.

Ежегодно Управлением ве-
дется  работа  по  выявлению
вреда, нанесенного почвам как
объекту охраны окружающей
среды. Совместно с Махачка-
линской природоохранной про-
куратурой было  выявлено 5
случаев несанкционированных
карьеров на земельных участ-
ках общей площадью 4,9 га и 1
загрязнение земель сельскохо-
зяйственного назначения неф-
тепродуктами общей площадью
19 кв.м.

В суды направлены претен-
зии на возмещение вреда, при-
чиненного  почвам  на  сумму
53204 руб. Решением  мирово-
го суда Табасаранского района
от 29.07.2016г. и решением Ма-
гарамкентского мирового суда

     Свалкам не место
на землях с/х назначения
В СООТВЕТСТВИИ с феде-

ральными законами («Об отхо-
дах производства и потребле-
ния», «Об охране окружающей
среды» и « Об общих принципах
организации местного самоуп-
равления в Российской Федера-
ции») к полномочиям органов
местного самоуправления муни-
ципальных районов в области об-
ращения с отходами относится
организация утилизации и пере-
работки бытовых и промышлен-
ных отходов. Запрещается сброс
отходов производства и потреб-
ления на почву. Создание объек-
тов размещения отходов допус-
кается на основании разреше-
ний, выданных федеральными
органами исполнительской вла-
сти в области обращения с отхо-
дами в соответствии со своей
компетенцией.

При осуществлении государ-
ственного земельного контроля
специалистами Управления Рос-
сельхознадзора по РД во время
проведения плановых проверок
администраций сельских поселе-
ний неоднократно выявляются
случаи нарушения земельного
законодательства РФ, выразив-
шиеся в организации несанкци-
онированных свалок твердых
бытовых отходов на землях сель-
скохозяйственного использова-
ния в границах поселений. Не-
санкционированные свалки при-
водят к деградации земель, ухуд-
шению их плодородия в резуль-
тате попадания в почву вредных
химических и биологических ве-
ществ. Несанкционированные
свалки являются следствием не-
выполнения должностными ли-
цами администраций установ-
ленных требований и обязатель-
ных мероприятий по улучшению
плодородия земель, предотвра-
щению процессов, ухудшающих
качественное состояние земель.
Целью таких требований и ме-
роприятий является защита зе-
мель от захламления отходами
производства и потребления.

В связи с неисполнением
органами местного самоуправле-

ния муниципальных районов сво-
их полномочий в области обраще-
ния с отходами, организации ути-
лизации и переработки бытовых
и промышленных отходов проис-
ходит захламление и порча пло-
дородного слоя почвы. Земли,
предназначенные для производ-
ства сельскохозяйственной про-
дукции и выпаса скота, превраще-
ны в мусорные свалки. С наступ-
лением теплой погоды эти свал-
ки могут стать источником инфек-
ционных болезней.

Работниками отдела земель-
ного контроля Управления Рос-
сельхознадзора по РД зафиксиро-
ваны факты безответственного
отношения лиц ответственных за
сбор, транспортировку и разме-
щение отходов. Все мусорные
свалки размещены на землях
сельскохозяйственного назначе-
ния без перевода в разрешенную
категорию, свалки не огорожены,
земли захламлены пластиковыми
пакетами и бутылками.

Управление Россельхознадзо-
ра по Республике Дагестан реко-
мендует всем главам муници-
пальных образований районов
республики рассмотреть вопрос
утилизации отходов производства
и потребления на специально под-
готовленных земельных участках
и принять меры по охране земель
сельскохозяйственного назначе-
ния от захламления и порчи.

Управление Россельхознад-
зора по РД надеется, что главы
населенных пунктов и жители
примут меры по сохранению зе-
мель для сельскохозяйственно-
го производства и защите их от
замусоривания.

Напоминаем главам насе-
ленных пунктов, что Кодексом
Российской Федерации об адми-
нистративных правонарушениях
предусмотрен штраф за захлам-
ление отходами производства и
потребления до 700 тысяч руб-
лей.

                   Иван КИРИЛЛОВ,
начальник отдела государственно-

го  земельного надзора Управления
Россельхознадзора по РД.

от 19.09.2016г. удовлетворено
2 исковых заявления.

Совместно с Управлением
Росприроднадзора выявлен
факт загрязнения нефтью зе-
мель отгонного животновод-
ства. По данному факту выне-
сено постановление о привле-
чении к административной от-
ветственности ,  подсчитан
ущерб на сумму 21280 рублей.

Так же Управление Россель-
хознадзора по РД тесно взаи-
модействует с Управлением от-
гонного животноводства РД.
Проведены проверки соблюде-
ния земельного законодатель-
ства хозяйствами отгонного жи-
вотноводства. В 92 хозяйствах
составлены материалы с при-
знаками нарушений статьи 8.7
КоАП РФ, Управлением возбуж-
дены дела об административ-
ном правонарушении.

В ходе контрольных мероп-
риятий проводился отбор по-
чвенных образцов с целью вы-
явления фактов снижения пло-
дородия почв и земельных уча-
стков, загрязненных опасными
химическими веществами, па-
тогенами, эктопатогенами. Все-
го было отобрано и исследова-
но 233 почвенных образца, в
том числе 208 проб на содер-
жание опасных химических ве-
ществ, патогенов, эктопатоге-
нов и тяжелых металлов и 25
на нефтепродукты.

По результатам проверок
возбуждено 95 административ-
ных материалов.  Наложено
штрафов на сумму 1 млн. 439
тыс. руб. Взыскано штрафов на
сумму 984 тыс. руб. 1 матери-
ал направлен в Комитет по зе-
мельным и имущественным от-
ношениям РД для принудитель-
ного  прекращения на  право
пользования земельными уча-
стками.

                  Иван КИРИЛЛОВ,
                   начальник отдела
государственного земельного
              надзора Управления
      Россельхознадзора по РД.

  АЛАТАЙ   жуьмья  юкъуз, РФ-
дин халкьарин адетдин   культу-
радин  КIвале Магьарамдхуьруьн
район  тешкил  хьайидалай
инихъ  73   йис   тамам  хьуниз
талукьарнавай  шадвилер  кьиле
фена.

 «Магьарамдхуьруьн   район-
дин  искусствойрин  школа»  МКУ-
ди    тешкилай  ва  кьиле   тухвай
суварин  мярекатда  образовани-
един  управлениедин  работник-
ри,  райондин  школайрин  малим-
ри, аялри,   общественностдин  ва
СМИ-дин  векилри  иштиракна.

   Мярекат  райондин  обще-
ственный  Палатадин   председа-
тель Агъадаш  Нагъметуллаева
тебрикдин  гаф   рахуналди  ачух-
на.

   Вичин  рахунра  Агъадаш
Нуьсретовича, «Магьарамдхуь-
руьн  район»  МР-дин Админист-

рациядин  кьил  Агьмедов  Фарид
Загьидиновичан   тIварунихъай
вири   районэгьлийриз  и  сувар   му-
баракна  ва   гьар са  агьалидихъ
хушбахтлу  гележег  хьун   мурад
тирди  лагьана.

   -73 йис  са  акьван  еке  вахт
туш, амма   и  куьруь  вахтунда
хьанвай  цIийивилери,  дегишвиле-
ри   район  йигин   еришралди  ви-
лик  физвайдан  гьакъиндай    ша-
гьидвалзава.   Уьлкведин,  респуб-
ликадин   райондин   тарихда  лай-
ихлу  гел  тур  зегьметкеш  агьалий-
рал  чна   дамахзава.  Чун,  авай
хъсан  адетар  артухариз,  хуьз,  ви-
лик   тухуниз   буржлу  я.  Идалай
гъейри   социально-  экономичес-
кий  ва  культурадин  хилера
цIийивилер  тунин  чарасузвал
авайдини  къейдна.

   Гуьгъуьнлай   мярекатдал
рахай  образованиедин  Управле-

ниедин начальникдин   замести-
тель  Айна  Гьажиевадин     « Ма-
гьарамдхуьруьн  райондин  искус-
ствойрин   школа»  МКУ-дин   ма-
лим  Айна  Магьамедовадин   теб-
рикрилай  гуьгъуьниз,  хайи   рай-
онда   ислягьвал, дуствал,   бахт,
берекат  хьун  чпин  мурад  тирди
лагьана.

   Культурадин  хиле  къазан-
мишай  агалкьунрай ,«Къул - зи-
хайи Дагъустан»   лишандик  кваз
кьиле  фейи   республикадин  кон-
курсда   гъалиб  хьайи  «Рассвет»
тIвар   алай  дестедиз  I-дережа-
дин  диплом  ва  райондин  искус-
ствойрин  школадин
тIварунихъай  Гьуьрметдин  гра-
мотаяр  ва  пулдин  пишкешар
гана. РД-дин   образованиедин  ва
илимдин   министерстводин
тIварунихъай,  республикадин
конкурсда  активвилелди  ишти-
ракунай  райондин   искусствой-
рин   школадиз  ганвай   Гьуьр-
метдин   грамота  шад  гьалара
вахкана.

    Художественный   самоде-
ятельностдин  коллективди  ва
райондин   школайра  кIелзавай
бажарагълу  аялри   лагьай  ма-
нийри, авур  кьуьлери   мярекат
халис  сувариз  элкъуьрна.

   Республикадин  конкурсдин
гъалибчияр  тир  Марьям  Къази-
бековади  кIелай  шиир, Фархад
Абдурагьманова   лагьай  «Лез-
гистан»   мани  ва   далдамчий-
рин  дестеди   тамамарай  авазар
мярекатдин   иштиракчияр   па-
тал  савкьват  хьана.

ЮБИЛЕЙДИН  ШАДВИЛЕР

Магьарамдхуьруьн нянин
школа акьалтlарайдан гьакъ-
индай 2003-йисуз Багьауди-
нов Саидаз гайи Б - 0318026 -
нумрадин аттестат квахьуниз
килигна къуватда амачирди
яз гьисабин.

Республикадин Магьарамдхуьре авай махсус шко-
ла-интернатдин коллективди

               ЗЕЙНАЛОВ ШАГЬМИРЗЕ
 рагьметдиз финихъ галаз алакъалу яз, руш Хидиро-
ва Зулфиятаз, рагьметлудан хизандиз ва  амай вири
багърийриз, дериндай хажалат чlугуналди башсагъ-
лугъвал гузва.

Магьарамдхуьруьн нянин
школа акьалтlарайдан гьакъ-
индай 2003-йисуз Исаева
Гюльбагьараз гайи Б-
0318912- нумрадин аттестат
квахьуниз килигна къуватда
амачирди яз гьисабин.


